
  
  

मध्य प्रदेश ने एक दिन में फिर बनाया वैक्सीनेशन में रिकॉर्ड

चर्चा में क्यों?
10 नवंबर, 2021 को मध्य प्रदेश के मुख्यमंत्री शिवराज सिंह चौहान ने बताया कि प्रदेश में शत-प्रतिशत कोविड-19 टीकाकरण के लिये चलाए जा रहे
महाअभियान में रात्रि 9 बजे तक 13 लाख 52 हज़ार टीके लगाए गए, जो देश में हुए कोविड टीकाकरण में सर्वाधिक हैं। 

प्रमुख बिंदु 
गौरतलब है कि राज्य में दिसंबर 2021 तक प्रदेश के शत-प्रतिशत पात्र व्यक्तियों को कोविड वैक्सीन की दोनों डोज़ लगाने का लक्ष्य निर्धारित
किया गया है। लक्ष्य को प्राप्त करने के लिये 10, 17 और 24 नवंबर एवं एक दिसंबर को कोविड टीकाकरण महाअभियान संचालित किया जा रहा है।
इसी क्रम में 10 नवंबर को कोविड टीकाकरण महाअभियान-5 संचालित किया गया।
इस  महाअभियान में प्रदेश में 11 हज़ार 159 टीकाकरण केंद्रों पर वैक्सीन लगाने की सभी व्यवस्थाएँ की गई थीं। 
महाअभियान को सफल बनाने के लिये विशेष रणनीति बनाई गई है मुख्यमंत्री के आग्रह पर जन-प्रतिनिधियों, सामाजिक संगठनों के पदाधिकारियों,
क्राइसिस मैनेजमेंट कमेटियों, जन-अभियान परिषद के कार्यकर्त्ताओं ने लोगों को कोरोना वैक्सीन लगवाने हेतु टीकाकरण केंद्र जाने के लिये प्रेरित
किया। 
इसी प्रकार स्कूली और महाविद्यालयीन छात्र-छात्राओं, एनसीसी और एनएसएस के छात्र-छात्राओं ने कोरोना टीकाकरण के लिये परिजनों को प्रेरित
करने में महत्त्वपूर्ण भूमिका निभाई। 

